
Marcos Valcarcel, colaborador
diario de GALICIA HOXE,
propon no texto que hoxe
reproducimos un percorrido
polas raices literarias e
galeguistas de Ourense,

unha cidade sobre a que este
historiador leva traballando
hai anos. Da man de Carlos
Casares, un dos mais

llustres ourensans do século
pasado, Marcos Valcarcel

val describindo escenarios e

Auria
nova

personaxes nunha asombrosa
galeria de engaiolantes
recreacions. Desde Lamas
Carvajal e Curros Enriquez até
José Angel Valente, Eduardo
Blanco Amor, Florentino
Cuevillas, Risco ou Otero
Pedrayo, o texto de Marcos
Valcarcel —que foi lido no
pregodn da Feira do Libro de
Ourense o pasado trinta de
maio- acaba converténdose no
“divino” roteiro da cidade.




O divino

roteiro

Marcos Valcarcel

Chaman & porta. Ergome para abrir, ainda
medio adurmifiado, porque hoxe non durmin
demasiado ben. Deiteime onte pensando

que tifa que dar o pregén da Feira do Libro

en Ourense e ainda non sei moi ben como
enfocalo. Pero, ben, abro a porta e encontrome
cunha faciana cofiecida: un home baixifio, de
ollos moi firmes e nariz
prominente, que bocexa
un lixeiro sorriso:

-0Ola, Marcos, non
te preocupes. Vistete
rapido que temos cousas
que facer Ourense
adiante. (Co mesmo
aspecto que gastaba hai
cinco anos, quizais un
chisquifio mais delgado,
tefilo diante mifia a
Carlos Casares).

Un pouco bastante
apampado, arranxome
ordenando as ideas,

e baixo con Carlos
Casares ata a rua.

-Imos ata o Liceo,
qgue ali empezaremos
O Divino Roteiro. Se
Dante tivo o seu Virxilio
e Curros o seu Afidn, ti
non vas ser menos. Eu
vouche facer de guieiro polos escenarios dos
Nnosos egrexios nas letras, eles tamén queren
saber de vds, dos que seguides no mundo dos
Vivos, e agora teras ocasion de recofiecelos,
supofio que che gustara.

-Si, por suposto. Respondin abraiado, non
sabia moi ben qué era o que sucedia, pero si
sabia que indo con Carlos nada malo me podia
suceder.

1. Aparcamos baixo da Alameda e en
dous minutos estabamos entrando no Liceo,
movendo as portas xiratorias que dan achego ¢
patio de columnas. Habia moita xente tomando
café e charlando animosamente.

-Xa ves que o Liceo tamén esta moi
concorrido na nosa dimensién, dixo Carlos.
E logo como non ia haber un Liceo no noso
Parnaso? Mira, fixate naquel daquel recuncho,
coas suas coidadas barbas e lentes de escritor
romantico. Agora xa fixo as paces co Bispo
Cesareo, que ten praza aqui a beira, pero non

perdeu o seu caracter enérxico e teimudo:
agora non fai mais que compofier versos contra
Bush e a guerra de Iraq. Debeulle quedar unha
certa teima contra os ianquis dos seus anos da
guerra de Cuba, xa sabes, nunca porfiou neles,
lembra os seus versos do poema £n corso:
Un cargamento de yankees,/ valvos...iunha
inmortalida!.
Sentaconelo
vello poeta cego, son
bos amigos agora
Curros e Lamas
Carvajal, esquecidas
as liortas do pasado,
e o Valentin esta
a gozar da “vida”,
perdoén pola palabra
tan impropia, pero
aqui non hai cegos e
o Valentin aproveita
para gozar daquilo
que no seu tempo
lle negou a natureza.
Ponse moi contento
cando vos acordades
del e veu hai uns dias
ver a placa que lle
puxestes na casa que
foi redaccion de O Tio
Marcos d’a Portela.
-Ben merecida,
dende logo, engadin eu. Temos a Lamas
Carvajal polo pai do xornalismo en galego.
-Asi foi e asi é. Tanto que agora anda enleado
coas novas tecnoloxias e ten un blog propio
no outro mundo, porque, si, tamén hai unha
Rede de redes na nosa dimensién e imaxinate a
riqueza dos debates: podes discutir con xentes
de todos os tempos e falar cun Afonso X ou
cun Paio Gomes Charinho. E unha virtualidade
ben enriquecedora, sen dubida. E Lamas é o
mais constante, nunca deixa o seu portatil e
esta empefiado en deixar constancia de todo o
que ocorre no mundo dos mortos: 0 Nnoso gran
cronista oficial do Trasmundo, sen dubida.
-Mira o grupo agrandase, seguro que 0s
cofleces de vista a case todos, engadiu Carlos.
E fixeime que se achegaban a aquela mesa
Arturo Vazquez Nufiez, Alberto Garcia Fereiro,
Castor Elices, José Garcia Mosquera, Juan
A.Saco y Arce, Benito Fernandez Alonso e
moitos outros, os homes de £/ Trabajo e de E/
Mirio, dos faladoiros de finais do século XIX e

Arriba, Xabier Pradola-
meiro. Abaixo, Curros
Enriquez

de tantas aventuras culturais.

Almorzamos no Liceo, Carlos pediu alguns
pasteis (sempre tan larpeiro) e vin como
se emocionaba arredor dos espazos que el
enriqueceu tantas veces coa suUa palabra.
Buscaba os vellos amigos das tertulias e
sorria 6 encontralos sen que lle puidesen
saudar nin dirixir a
palabra. Subimos un
momentifio 6 segundo
piso, porque eu lle
queria ensinar algunhas
coleccions de vellos
xornais encadernados
e ali encontramos unha
nova tertulia na que
compartian inquedanzas
Heraclio Pérez Placer,
Marcelo Macias e
Francisco Alvarez de
Novoa. Falaban das
cousas do seu tempo,
das que daba conta La
llustracion Gallega y
Asturiana, co mesmo
entusiasmo que cando
Vivos ou mais: debatian
sobre a infalibilidade
do Papa ou sobre as
virtudes do anunciado
ferrocarril, cando chegase por fin a estas
perdidas terras galegas.

Antes de marchar do Liceo, o autor de
llustrisima fixome un novo aceno: aldé no fondo,
arrimado a barra da cafeteria, pousaba un
home de vestimenta un pouco estrafalaria.

~E el, de verdade? Preguntei.

-Si, e fixémonos
moi amigos, xa podes
imaxinar que foi polo
primeiro que preguntei
0 chegar alé. E quedou
encantado porque eu
sabia mais cousa del
gue ninguén, de feito
moitas xa as esquecera:
velai o0 mesmo Xoan da
Cova, cos seus inventos,
embustes e disparates,
que ademais segue
igual de simpatico que
noutrora: perfeccionou
0 seu trampitan e quere
reclamar o seu ensino
como segunda lingua
oficial naqueles lares.
Cando saia do Liceo
hache de ir tomar unha
copa ¢ Trampitan, a
Praza Maior, que boa
graza lle fai ter unha
taberna co nome da sua lingua; para el é como
unha vinganza contra tantas burlas que recibiu
de vivo. Venceu, finalmente, mais de cen anos
do seu paso polo mundo.

2. Sain detras de Carlos cara & Praza Maior,

onde nos agardaba a nosa segunda parada. Por
suposto, no Espolén da Praza Maior. Pasaban
por ali os vellos fidalgos, os cregos de levita

e 0s seminaristas doutrora, os campesifios

cos seus produtos para vender na Praza da
Magdalena e noutros lugares. En medio daquel
rebulir de xentes foinos moi doado recofiecer
unha figura egrexia,
un home de alta
estatura, ben erguido,
que abria brazos e
mans como para
acoller neles as
xentes e non paraba
de falar con uns

e con outros. Eu
emocioneime porque
recofiecia aquel
ademan e aqueles
falares que ainda
puiden cofiecer en
vida. Carlos notouno
e colleume por

un ombreiro para
achegarnos a el: era
don Ramon Otero
Pedrayo e sentin non
poder falar con el
directamente, seica
iSO non era posible
neste meu provisional estado.

-Segue sendo o de sempre, un home
simpatico e imaxinativo, todo fervenza de
saberes e dicires, liberal e demdcrata, ainda
que aldé enriba isto xa importe pouco. Falo con
el moi acotio e quedoume moi agradecido por
escribir /lustrisima, que el mesmo me inspirou
nunha das suas
charlas doutro tempo.
Vai ¢ seu carén o
noso gran arqueodlogo,
don Florentino Lépez
Cuevillas, sempre
soltando os seus
“cofios” e pendente
dos vosos castros e
mamoas: pero alo
enriba o pasado non
existe e non se lle
valora polo seu alto
nivel cientifico. Magoa
que se perdese un
tan gran escritor de
ficcion como puido
ser don Floro, a ver se
0 convencemos para
que volva escribir nos
NOs0Ss papeis.

Tamén cambiara a
fasquia dos comercios
e tabernas da praza.
Eran ben visibles as moitas librerias que
houbo ald a finais do século XIX e comezos
do XX. De todas elas non deixaba de sair
unha ringleira de mozos artistas e poetas
en busca de libros e revistas da lirica de
vangarda: pasaron diante mifia Manuel Luis




Acufia, Manuel Garcia Paz, Euxenio Montes,
Xavier Boveda, Delgado Gurriaran, Primitivo
Rodriguez Saznjurjo, Rey Soto, Xosé Lois
Parente, os irmans Augusto e Alvaro Maria
Casas, Candido Fernandez Mazas, Xaime Prada
e moitos outros. Vistos todos xuntos, a xeracion
de La Centuria que dicia Blanco Amor, sentin
unha nostalxia infinita polos mellores tempos
das letras da vella Auria. Escoitei parte das
sUas conversas e vin que eran felices: seguian
a falar das grandes vangardas, dos poemas
futuristas do mestre Risco, do maxisterio lusista
de Teixeira de Pascoaes, das novas Irmandades
da Fala que dende a chamada da Corufia
apelaban a renovar o discurso politico no pais.
Tamén vin pasar, a moita velocidade, 6 Xavier
Prado Lameiro que ia direitifio cara ¢ Teatro
Principal a supervisar pola calada os ensaios
da Coral de Ruada que el mesmo fundou hai xa
case 90 anos.

3. Carlos tirou
de novo por min e
baixamos pola Barrera.
Paramos diante da
casa natal de Alexandre
Bdveda e da fermosa
estatua que lle dedicou
o concello, con desefio
xenial do noso Bucifios
(“dalle recordos meus,
pediume Carlos, é moi
bo rapaz e un gran
artista”). Limos o texto
de Castelao que situa o
monumento: “Bdveda,
tera de ser nun mafan
proximo ou lonxano,

a bandeira da nosa
redencion”.

-0 Alexandre segue
ocupado nos seus
estudos econdmicos,
dixome Carlos, pero
esta ben satisfeito das
lembranzas que dende esta Terra lle renovades
tantas xentes. Al6 témoslle moita querencia,
dende logo, xa bastante sufriu neste voso
mundifio o noso martir. Agora fai moitas migas
non so cos galeguistas, senén tamén cos vellos
republicanos e os homes da esquerda ourensa:
eu véxoo sempre de charla con Roberto
Blanco Torres e co Basilio Alvarez e co Jacinto
Santiago e con Manuel Gémez del Valle e tantas
outras vitimas inocentes. Onte mesmo, vés non
vos decatades, claro, deron unha volta polo
Liceo para escoitar 6 poeta Antonio Gamoneda
e nunca faltan 6s actos que organiza a
Asociacion de Amigos da Republica. Ven, imos
un momentifio a rua da Imprenta, que me dixo
o Alexandre que lle deixara un saudo ¢ irman
Daniel e logo seguimos 0 noso camifio.

Hai uns cantos anos un grupo de ourensans
fixemos un roteiro semellante con Carlos
Casares e Anton Risco polo Ourense histoérico,
ainda os dous vivos, e eles foron contandonas
cento e unha historias que, por desgraza,

ninguén recolleu por escrito. Nesa andaina non
faltou o paso polo Posio e o Instituto Otero
Pedrayo que agora volviamos a pisar, nesta

vez en silencio. E eu lembrei unha ocasion,

xa arredada, en que vin a Carlos paseando o
Posio, moi devagar, da man de Ramdn Pifieiro:
hoxe é case unha imaxe espectral, pero existiu,
porque existen todas as cousas que lembramos,
sucedesen ou non.

-Vefia, volvamos para atras, véxote moi
ensimesmado, dixome Carlos. Volvamos ¢
centro urbano, por certo, estd quedando ben
o Ourense vello, prestaille moita atencion, a
nds € o lugar por onde mais nos presta pasear
de toda a cidade. Non deixedes morrer a vella
alma da cidade que vive enchoupada entre a
memoria destas pedras.

4. Paramos de novo, xa na cuarta parada,
tras do Museo Arqueoldxico Provincial, hoxe
en obras. O pé do enorme busto dedicado, tan
merecidamente, a
Xesus Ferro Couselo.

- Moito andades a
traballar no Museo,
a esculcar a vella
historia desta cidade
romana e medieval
dende as pedras
acumuladas unhas
por riba doutras
neste lugar case
sagrado. Seguimos
con atencion as
vosas descubertas e
o traballo de xentes
como Paco Farifa,
Xulio Rodriguez,
Xosé Maria Eguileta
ou Olga Gallego,
tan necesario para
redescubrir a nosa
propia identidade.
Por certo, acaba de
chegar xunto a nos
don Luis Gallego, o irman de Olga, e se Aquel
era un lugar fermoso e pracenteiro agora é
un lugar mais cheo se cabe de bondade e
xenerosidade, con don Luis connosco.

-A xente do pobo ben o queria, iso percibese
na mesma rua, s6 me atrevin a engadir.

Estabamos a falar os dous e vimos sair do
Museo, cargado de papeis e cartapacios, a don
Xesus Ferro Couselo en moi animada conversa
con don Xoaquin Lorenzo, Xesus Taboada
Chivite, Manuel Chamoso Lamas e o “Ben-Cho-
Shey”. Este ultimo preguntaballe a Ferro por
non sei que topénimo que habia que restaurar
na sua forma galega e contaballes cousas da
ultima festa dos Maios na Alameda, & que por
suposto nunca deixa de asistir.

5. Subimos moi decontado a Praza do
Correxedor onde, 6 cardn da antiga Agrupacioén
Cultural Auriense, don Ramoén vixia atento o ir e
vir da cidade. Por alé pasaban naquel momento
as figuras egrexias de Anton Tovar, do brazo da

rdl

Galicia Hoxe 21/06/07

Na imaxe, Ramoén Otero
Pedrayo

Arriba, Eduardo Blanco
Amor. Abaixo, Manuel
Gdémez del Valle debuxa-
do por Prego

Tucha e cara a stia casa de San Francisco, e de
Pura Vazquez, esta cara as Mercedes, supofio

que para visitar a querida Dora e mirar dende ali

para o Salto do Can.

Don Ramdn tamén subira ata ali dende a
Praza Maior e falaban os tres das suas cousas:
falaba sobre todo Otero, porque o Tovar non
daba metido baza e a Pura escoitaba atenta
6 mestre. Escoiteinos
falar de moitas cousas:
da revista Posio; das
vellas lembranzas de La
Zarpa, onde escribiran
don Ramoén e unha
moi moza Pura; das
actividades de radio
e de teatro dende os
anos 40; das novas
gue chegaban dende
Ameérica, dos exiliados,
e das que traia Otero
das suas viaxes a
Arxentina e Venezuela;
do novo alento que
chegaba cos artistifias
(os Quessada, de Dios,
Virxilio e tantos mais)

e cos novos estudantes
das aulas universitarias
de Compostela, como
Ferrin ou 0 mesmo
Casares, o meu Virxilio nesta xornada. A medida
que avanzaban as conversas ian incorporandose
novos nomes daquel tempo, citados ou
interpelados por algun deles: un novisimo José
Angel Valente, José Luis Lépez Cid, o pintor
Prego de Oliver, os “americanos” Xosé Conde

e Alberto Vilanova, o libreiro Carlos Vazquez, a
galego-valenciana Matilde Lloria, o Celso Emilio
Ferreiro despedido no
café Roma, cun cento

de amigos escritores, en
acto organizado polos
comunistas do PCG e os
nacionalistas da UPG en
1966. Todas as sombras
de onte evocaban para
min imaxes non vividas
pero das que 0 neno

que fun escoitou falar
nalgunha ocasion.

Mirei para a Catedral

e relembrei as misas

en galego da capela do
Santo Cristo, auténtico
santuario de galeguidade
e fervor cristian, que
axuntaba todos os
domingos, as nove da
mafa, a moitas destas
sombras venerables
cando ainda gozaban do
mundo dos vivos e mesmo cantaban a liturxia
coa Coral de Ruada, sempre baixo o atento
saber ¢ 6rgano do mestre Vide-fillo. Por ali
andan agora, de seguro, o Anxo de Celanova e
Abelardo Santorum.

6. Da Praza do Correxedor ainda nos
achegamos ata a Alameda e ali encontramos
un novo vecifio, recén chegado en bronce
e da man de Xosé Cid. O gran Eduardo
Blanco Amor. Que ben merecia este e moitos
recofecementos.

- Ben contento que se ve a don Eduardo,
dixome Carlos Casares. Fachendoso, vén por
aqui case a diario a
relembrar aqueles dias
e vixiar os rapaces
que fan o Roteiro da
Esmorga, en memoria
dos seus inmortais
Bocas, O Castizo e
o Milhomes. Estes
lugares que pisamos,
meu caro Marcos,
non serian o que son
sen a pluma de don
Eduardo: o Barbafa,

a Alameda, o Posio,

\ ' a Catedral, todo o
Ourense histoérico

e medieval, son
realmente lugares
universais grazas as
novelas de Blanco
Amor. Aquel home,
que percorreu as
Ameéricas, que fixo
xornalismo en Chile, que fixo galeguismo de
base en Arxentina, que creou unha nova lingua
literaria, tivo que volver as suas raices para
crear todas as suas obras mestras: A esmorga,
Os biosbardos, Xente ao lonxe, La Catedral y el
nirio, etc.

- Hoxe falase de Blanco Amor en todas as
latitudes e empeza a recofiecérselle a sua

talla xigantesca como
~1.' N
"}‘3‘. W \

eu. Ainda hai unhas
semanas e dende
a virtualidade do
mundo dos blogs,
informabame

unha amiga dende
Buenos Aires, dos
progresos dun
grupo de mulleres,
descendentes de
galegos, que estan
aler A esmorgae
as obras de Blanco
Amor.

- Pois el segue
como sempre.
Sempre coa sua
camara a facer
marabillosas
fotografias. E
tomando notas,
quizais para novas novelas que so leremos no
trasmundo. Mira ai mesmo o tes, ensinandolles
a sUa estatua a varios amigos.

Mirei cara a estatua e ali se concentraba de
novo a xente: o Antdn Risco, Marcial Suarez,

escritor, engadin




o fotégrafo José Suarez, o avogado Amadeo
Varela. E mais atras vifian o Gimeno e o
Trabazo, a rir como rapaces ben divertidos...
guen soubera de que nova anécdota iran
facendo agora brincadeira.

-Dende logo, dixenlle a Carlos, non te podes
queixar de non ter agora materia de primeira
calidade para as tuas “Marxes”. Que envexa o
ben que o debes pasar en tertulia permanente
con estas xentes...

-Asi €, Marcos. Al6 enriba hai tempo para
escoitar e para contar todas as anécdotas do
mundo. Vamos, imos cara ¢ Paseo, que supofio
que estara a punto de comezar a Feira do Libro.

7. E chegamos ald, “o rio da vida”, como lle
chamaba don Vicente Risco. O Paseo. E don
Vicente alo estaba, visitando os cafés e tertulias
de sempre e rebulindo entre os postos dos
libros, en busca de novidades chegadas de toda
Europa. Co seu aspecto de sempre, “pequenifio
e miudo, intelixente e bo, unha migalla beato,
intelectualmente audaz e moderno, o home que
contribuiu como poucos, non sé a exaltacion
literaria e cultural de Galicia, sendn a sua
propia creacion e configuracion como o pobo”,
tal como o definiu o seu amigo e discipulo
Carlos Casares.

-Ben, Marcos, tefio que marchar, que no noso
mundo estas andainas tefien que ser breves, se
non cansamos decontado. Ademais, ti teras que
ir facer ese Pregdn a Feira do Libro. Sauda da
mifia parte a todos os amigos e dilles que estou
ben. Que aquilo segue sendo moi divertido.
Ademais, nds temos a fortuna de poder ler
todos os libros que saen que chegan ald non se
sabe moi ben como, sempre puntuais, na caixa
de correo. E lemos o que escribides sobre ndés
e os traballos rigorosos dos ensaistas sobre
as nosas obras. Teriamos que facer unhas
cantas matizaciéns, iso si, pero, en fin, agora
xa non é tempo. E cousa vosa, que o fagades o
mellor que poidades. Dame unha aperta e ata a
proxima.

Carlos achegouse ¢ seu mestre don Vicente,
con quen fixera moi bo caldo no trasmundo
tras agasallalo con Deus sentado nun sillon
azul, e perdéronse os dous entre o barullo dos
visitantes. Entre eles, tamén puiden advertir
as figuras recén chegadas do profesor Ogando
e de Alvarado e Isidoro Guede, dous dos
xornalistas mais representativos do Ourense do
século XX.

E asi quedei eu no medio do Paseo, entre
apampado e dubidoso da mifia propia saude
mental, sen saber se todo o que vos contei
sucedeu asi ou so foi un conto dos libros, pero
aqui estou en calquera caso. Agora € a hora
dos libros e como non é moi seguro que me
encontre de novo co amigo Carlos e con todas
estas xentes de tanta valia e bonhomia, o Unico
que podo facer, eu e todos e todas os que hoxe
me acompafades tan xenerosamente, € ir dar
unha volta polos postos dos libreiros en busca
das suas obras, e tamén das dos escritores
novos de hoxe, que nos han dar, de seguro,
agarimo e compafia pracenteira.

Arriba, Celso Emilio Fe-
rreiro o dia sUa voda con
Moraima. No centro, An-
tén Tovar. Abaixo, Floren-
tino Cuevillas.

